
 Landbúnaðarsýning á Hellu 22.-24. ágúst 2008
Í tilefni af 100 ára afmæli Búnaðarsambands Suðurlands 2008 verður haldin glæsileg og viðamikil landbúnaðarsýning á Gaddstaðaflötum við Hellu dagana 22.-24. ágúst 2008. Landbúnaðarsýningin á Hellu 2008 verður ein stærsta sýning sinnar tegundar sem haldin hefur verið hérlendis um árabil. Sýningin verður þróunar- og tæknisýning jafnframt því sem hún mun kynna hlutverk og stöðu íslensks landbúnaðar í þjóðfélaginu. Opnunartími sýningarinnar verður sem hér segir:
Föstudagur 22. ágúst 2008, kl. 14.00-20.00. 
Laugardagur 23. ágúst 2008, kl. 10.00-20.00.

Sunnudagur 24. ágúst 2008 kl. 10.00-18.00. 

Á föstudeginum verður lögð áhersla á landbúnaðinn sem fag, þ.e. athygli sýnenda mun sérstaklega beinast inn á við að bændum og búaliði. Ástæða er því til að hvetja bændur og aðra fagaðila landbúnaðarins til að fjölmenna þennan dag. Á laugardegi og sunnudegi verður áherslan lögð á að kynna landbúnaðinn og þau afleiddu störf sem hann skapar fyrir alla neytendur íslenskra landbúnaðarvara. Sýningin verður í senn öflug fagsýning íslensks landbúnaðar sem og fróðleg neytendasýning. Þá má ekki gleyma því að sýningin verður hin besta fjölskyldu-skemmtun!
Allar nánari upplýsingar er að finna á  www.landbunadarsyning.is 
Fjármálaráðgjöf fyrir bændur í verulegum fjárhagsvanda
	


Í ljósi þeirrar staðreyndar að rekstrarskilyrði bænda hafa breyst mjög mikið að undanförnu og að rekstrarerfiðleikar blasi við mörgum þeirra hafa Bændasamtök Íslands komið á fót fjármálaráðgjöf fyrir þá bændur sem eiga í verulegum fjárhagsvanda. Nánar um fjármálaráðgjöfina má nálgast á www.bondi.is undir liðnum Landbúnaðarráðgjöf / Búrekstur – Hagfræði.
Þróunar-og jarðabætur-úttektir
Nú er rétt að huga að þróunar og jarðabótaúttektum. Þeir sem hafa lokið framkvæmdum, þurfa að tilkynna það til skrifstofu BV eða sækja um úttekt á rafrænu formi á www.bondi.is undir  „eyðublöð“ þannig að úttekt geti farið fram. Athugið að hafa öll nauðsynleg gögn til staðar áður en til úttektar kemur.
Framlag fæst nú til sáningar þar sem tún- og grænfóðurrækt er ætluð til fóðurframleiðslu eða beitar samtals á a.m.k. tveimur hekturum. Uppskera er kvöð. Ráðunautur sannreynir hvort um sé að ræða góða hefðbundna tún- eða grænfóðurrækt. Aðeins er greitt út á heila hektara og venjulegar reglur um upphækkanir gilda.
Umsóknir og afgreiðsla þeirra verður með sama hætti og gert er í þróunar-og jarðabótaverkefnum samkvæmt Búnaðarlagasamningi. 
Umsókn til búnaðarsambands um úttekt að hausti jafngildir umsókn um styrk. 
	


Skil á vorbókum í sauðfjárskýrsluhaldi

Auglýstur skilafrestur á vorbókum til Bændasamtaka Íslands eða Búnaðarsamtakanna er fyrir 20. ágúst. Bókum sem verður skilað næstu daga og fram undir n.k. mánaðarmót verður þó komið í uppgjör og því brýnt að þeir sem enn eiga eftir að skila bregðist strax við.

Rétt er að vekja athygli á þeirri breytingu á skýrsluhaldinu í sauðfjárrækt að þeir sem skila skýrslum á handskrifuðu formi þurfa nú að skila bæði vorbók og haustbók. 
Þeir sem eru með Fjárvís-BÚ (gamla Fjárvís) ættu að hafa fengið tölvupóst frá BÍ með uppfærslu á hrútaskrá og geta þá sent uppgjör til BÍ. Ef einhverjir hafa ekki fengið þessa uppfærslu ættu þeir að hafa samband sem fyrst. Sauðfjárbændum sem nota FJARVIS.IS fer alltaf fjölgandi og er það sjálfsagt fyrir bændur sem hafa góða nettengingu að nýta sér þennan möguleika. Síðastliðið haust voru flestallar lambamælingar skráðar inn í www.fjarvis.is eins fljótt og tími vannst til og urðu þar með aðgengilegar fyrir þá bændur sem eru komnir með aðgang að fjarvis.is. Forsenda þess að þetta sé hægt er að bændur séu búnir að skila inn vorgögnum tímalega fyrir haustvertíðina. 
Nýtt starfsfólk BV
Nú hafa verið ráðnir 2 nýir starfsmenn til BV.  Árni B. Bragason er ráðinn í 50% starf og mun hann sinna ráðgjöf í sauðfjárrækt, lambamælingum ofl.
Jenný Johansen  rekstrarfræðingur frá Bifröst hefur verið ráðin í fullt starf við rekstrarráðgjöf og bókhald. Bjóðum við þau velkomin til starfa.
Efling atvinnusköpunar í sveitum
Nú á haustmánuðum verða sett af stað verkefni á starfssvæði BV til eflingar atvinnusköpunar í sveitum. Um er að ræða tvö verkefni á vegum Impru í samstarfi við Framleiðnisjóð landbúnaðarins, Búnaðarsamtök Vesturlands og Atvinnuþróunarfélag Vestfjarða. 
Vaxtarsprota-verkefnið var sett af stað 2007 og hefur fengið mjög góð viðbrögð. Nú hafa forsvarsmenn verkefnisins ákveðið að bjóða uppá verkefnið í Dalabyggð og Reykhólasveit í haust, er þá boðið upp á námskeið um mótun viðskiptahugmynda og stofnun og rekstur fyrirtækja ásamt einstaklingsbundinni leiðsögn. Verkefnið verður opið öllum íbúum í sveit á viðkomandi svæði. Fulltrúum starfandi fyrirtækja verður einnig velkomið að taka þátt í verkefninu með það að markmiði að vinna að frekari framþróun eða mótun nýjunga í sínum rekstri. Námskeið hefjast í lok september og lýkur um 10. desember. Þátttaka verður án endurgjalds.
Verkefnið Sóknarbraut, sem einnig er á vegum Impru, verður í boði á Ísafirði í haust en það er af líkum toga og Vaxtarsprotar. Sóknarbraut er opin öllum íbúum á svæðinu, þ.e. ekki eingöngu íbúum í sveit. Námskeiðin hefjast 1. september og er umsóknarfrestur til 25. ágúst. Ábúendum á lögbýlum á starfssvæði Búnaðarsambands Vestfjarða verður boðin þátttaka í Sóknarbraut þeim að kostnaðarlausu.  
Frekari upplýsingar um Vaxtasprotaverkefnið gefur Elín Aradóttir í síma 460 7973 og nánari upplýsingar um Sóknarbraut gefur Arna Lára Jónsdóttir í síma 450 4050. Einnig má nálgast upplýsingar á vefsíðunni www.impra.is
Frjósemi og fóðrun mjólkurkúa

Við viljum minna bændur á að vera vakandi yfir fóðrun mjólkurkúa, sérstaklega ef um frjósemisvandamál er að ræða. Þættir eins og magn úrefnis og próteins í mjólk geta gefið vísbendingar um möguleg vandamál tengd fóðruninni sem geta haft áhrif á frjósemina. Bændur geta fengið fóðuráætlanir gerðar út frá heysýnum óski þeir þess og er verið að nota nýja fóðurmatskerfið NorFor sem gefur nákvæmari og öruggari niðurstöður, fyrir þá sem vilja. Tekið skal fram að  heysýni fyrir NorFor þurfa að berast nú í ágúst. Þeir sem eru ekki búnir að taka hirðingarsýni geta fengið lánaðan heybor hjá okkur. 
Bændur sem vilja fá nánari upplýsingar er bent á að hafa samband við Friðrik eða Lenu á skrifstofu BV í síma 437 1215.

Fræðandi greinar um fóðrun mjólkurkúa eru að finna t.d. hér: www.bondi.is/pages/469 , www.bondi.is/pages/472 
Lambamælingar
Rétt er að benda á að við erum byrjuð að taka niður pantanir fyrir lambamælingar í haust. Lambamælingarnar verða með sama hætti og undanfarin ár og er gott að panta tímalega í síma 437 1215.

Jarðvegssýni
Sem fyrri ár munu BV bjóða upp á töku jarðvegssýna. Þeir sem hafa áhuga á því vinsamlegast látið vita á skrifstofu BV í síma 437 1215 eða með tölvupósti bv@bondi.is  Jarðvegssýnum verður fylgt eftir með áburðaráætlunum ef óskað er.

Rjómaball

Hin árlega bændahátíð Vestfirðinga “Rjómaballið”                            verður haldið að Núpi í Dýrafirði laugardaginn 30. ágúst                 borðhald hefst kl: 20:30.  Hin síunga og vinsæla                           hljómsveit Baldurs og Margrétar mun leika fyrir                                   dansi að borðhaldi loknu.

Miða þarf að panta fyrir mánudaginn 25. Ágúst                                  hjá MS Ísfirði í síma 456-3251. Miðaverð er kr. 6.000
Þar sem hótel er starfandi á Núpi eru í boði                                      uppábúin rúm í herbergjum.  Verð í tvíbýli er                                            kr.  3.000 á mann með morgunverði
Verð í einbýli er kr. 4.000 á mann með morgunverði
Bókun í  gistingu er á Núpi í síma 456-8235

Bændur græða landið


Þann 28. ágúst nk. boðar Landgræðsla ríkisins til opins fundar um upp-græðslustarf bænda á Vesturlandi og Vestfjörðum og árangur þess.


Dagskrá:


Stutt kynning á uppgræðslustarfi BGL bænda


Hugleiðingar um áburðarskammta á úthaga „hversu lítið er nóg“


Nokkrir BGL bændur segja frá árangri uppgræðslustarfs síns


Skoðunarferð um uppgræðslusvæði í nágrenninu


Fundurinn verður haldinn í félagsheimilinu Árbliki í Dalabyggð og hefst kl.13.00   Við hvetjum alla áhugasama til að mæta.


							Landgræðsla ríkisins


















































